
1. ЗА ПРОЕКТОТ 

Еднакво учество на сите граѓани во општеството е предуслов за демократијата. Сепак 
на околу 15% од граѓаните кои се лица со попреченост општеството им создава препреки 
еднакво да учествуваат. За да придонесеме кон приближување на лицата со попреченост 
до локалните самоуправи, Здружението за промоција и развој на инклузивно општество 
„Инклузива“ започна со имплементација на Проект за инклузија во пристапот до јавни 
информации за лицата со попреченост. Овој проект има за цел Примена на правото на 
слободен пристап до информации од јавен карактер во рамки на локалните самоуправи 
Прилеп, Дојран и Гостивар на инклузивен начин, достапен за лицата со попреченост и 
зголемување на капацитетите кај сите чинители за важноста од практикувањето и 
остварувањето на ова уставно загарантирано право преку едукација и информирање за 
придобивките од инклузивна проактивна транспарентност.. Проектот дава поддршка и 
информации на трите општините како да ги прилагодат нивните информации и нивните 
веб страници да бидат пристапни за лицата со попреченост, а со тоа и за сите граѓани.  

За да дадеме поддршка и информации на општините како да бидат пристапни за сите 
граѓани, во рамки на месец август и септември 2023та година направивме проверка на 
достапноста на содржините на веб страниците на трите општини Прилеп, Дојран и 
Гостивар. По објавување на анализата, во предвидено е оддржување на посебни 
состаноци со претставници од општините кадешто ќе ги презентираме наодите и 
препораките од анализата, со цел подобрување на пристапноста на веб страните на 
општините.    

Во состојба кога јавните информации се во мала мера достапни на различните 
маргинализирани групи во земјата, треба да се бараат начини за овозможување на 
пристапот до истите. Проверката и подобрувањето на достапноста на веб страниците на 
општините ќе овозможи повеќе граѓани да можат да се информираат за работата на 
локалните самоуправи како и зголемен пристап на лицата со попреченост до локалните 
услуги и сервиси.  

Оваа анализа е направена во рамки на Проект за инклузија во пристапот до јавни 
информации за лицата со попреченост кој се спроведува од Здружението за развој и 
поддршка на инклузивно општество ИНКЛУЗИВА од Куманово, реализирана со поддршка 
од Фондацијата Отворено општество Македонија. 
 

2. ВОВЕД 

Правото на слободен пристап до информациите често е поврзано со начелото на 
транспарентност и се смета за моќна алатка во борбата против корупцијата, како и 
механизам за обезбедување транспарентно и одговорно владеење во државниот систем 
и институции преку зајакнување на капацитетите на институциите да овозможуваат 
отворен и слободен пристап до информациите од јавен карактер. Тоа е основно човеково 
право загарантирано со член 16 од Уставот на РСМ и регулирано со повеќе преку европски 
и меѓународни документи. Преку осварување на правото на слободен пристап се 

овозможува остварување на други човекови слободи и права од други области на 
човековата егзистенција. 

Лицата со попреченост поради неможноста да дејствуваат на организиран начин во 
насока на подобрување на сегашните политики, во многу случаи се спречени да се вклучат 
во нормални текови на општеството. Информациите за остварување на нивните човекови 
права во повеќето случаи не стигнуваат до лицата со попреченост, а оние пак, што 
успеваат да стигнат до оваа категорија на граѓани, најчесто се неразбирливи поради 
погрешниот начин на комуникација од страна на институциите. Сето ова допринесува за 
намалување на шансите за нивно вклучување во општеството, а од друга страна ја 
зголемува можноста за ранливост, изолација и исклучување. Евро-атлантската 
интеграција е приоритетна заложба на С. Македонија. Затоа земјата вложува напори за 
усогласување на домашното законодавство и јавните политики според препораките и 
стандардите на ЕУ, но во многу наврати државата е неуспешна во спроведувањето на 
политиката за интеграција и инклузија на лицата со попреченост. Ова е нотирано и во 
последниот извештај на Европската Унија за напредокот на земјата. Политичките 
прашања и политичката криза во последните неколку години се во фокусот на 
вниманието, на сметка на социјалниот развој и унапредувањето на човековите и 
граѓанските права. 

На 5-ти декември 2011 година, Собранието на Република Северна Македонија ја 
ратификуваше Конвенцијата на ОН за правата на лицата со попреченост и од тој момент, 
има обврска да ги спроведува одредбите од истата. Целта на оваа Конвенција е 
унапредување, заштита и обезбедување на целосното и еднакво уживањето на сите 
човекови права и основни слободи на лицата со попреченост, како и унапредување на 
почитувањето на нивното вродено достоинство. 

С. Македонија како ратификатор на Конвенцијата на ОН за правата на лицата со 
попреченост е обврзана да го примени членот 21 од Конвенцијата и да ги преземе сите 
соодветни мерки за да осигура дека лицата со попреченост имаат право на слобода на 
изразување и мислење, вклучувајќи ја и слободата да бара, прима и да дава информации 
и идеи на еднаква основа со другите и преку сите форми на комуникација по свој избор.  

Со Член 9 државата потписничка има обврска која гласи: „Со цел да им се овозможи 
на лицата со попреченост да живеат независно и во целост да учествуваат во сите аспекти 
на животот, земјите учеснички преземаат соодветни мерки за да им обезбедат на лицата 
со попреченост пристап, на еднаква основа со другите, до просторната околина, 
транспорт, информации и комуникации, вклучувајќи и до информатичките и 
комуникациските технологии и системи, како и до други капацитети и услуги отворени 
или обезбедени за јавноста, во урбаните и во руралните области.” 

Лица со попреченост се лица со долготрајни физички, интелектуални или сетилни 
нарушувања, кои во интеракција со околината наидуваат на различни пречки кои ја 
спречуваат нивната целосна и ефикасна застапеност во општеството на еднаква основа 
како и другите. 

Според последните статистичките податоци на Светската здравствена организација, 15% 
од вкупното население се лица со попреченост. Според податокот од 17 јули 2020 година,  

кога Државната изборна комисија (ДИК) ги објави резултатите од предвремените 
парламентарни избори во 2020 година - конечниот список на гласачи во Северна 
Македонија содржи 1.814.263 лица со право на глас. Ова е значаен показател дека на 
приближно 270.000 наши граѓани со попреченост треба да им се обезбеди правото до 
пристап до информации од јавен карактер. 

Бидејќи постојат повеќе категории на лица со попреченост, а сите овие лица се корисници 
на различни веб-страници, при изработка на нова или адаптација на достапноста на веќе 
постоечката веб-страница, неопходно е да се земат предвид што повеќе категории на 
лица со попреченост. Категориите на лицата со попреченост се:  
 

▪ лица со оштетен вид (слепи и слабовидни лица);  
▪ лица со оштетен слух (глуви и наглуви лица);  
▪ лица со телесна попреченост; и  
▪ лица со интелектуална попреченост.  

Оценката за пристапност на интернет често се фокусира на усогласеноста со стандардите 
за пристапност развиени од страна на Web Accessibility Initiative1. Оваа инцијатива има 
развиено Упатства за пристапност на веб-содржини Web Content Accessible Guidelines 
(WCAG), Упатства за пристап на веб содржини (WCAG) 2.1 за информатичка и 
комуникациска технологија (ИКТ) кои се инкорпорирани во Европскиот стандард EN 301 
549, потоа Услови за пристапност за ИКТ производи и услуги и вклучуваат веб содржина, 
електронски документи, како и не-веб-софтвер, како што се мобилни апликации2. 
Постојат многу предности за оценување на пристапноста на веб-страната доколку истата 
се тестира со потенцијални корисници кои овозможуваат подобро разбирање на 
проблемите со пристапноста. Имено, оценувањето преку корисници со попреченост или 
пак преку лица кои немаат попреченост, меѓутоа работат или имаат чести контакти со 
овие лица, би се идентификувале прашањата за пристапност кои не се откриени со 
стандардна евалуација на пристапноста на веб-страната. 

Веб пристапноста се однесува на инклузивната практика на отстранување на бариери кои 
ја спречуваат интеракцијата со или пристапот до веб-страниците од страна на лицата со 
попреченост. Кога веб страните се правилно дизајнирани, развиени и уредувани, сите 
корисници имаат еднаков пристап до информации и функционалност. Анализата е 
изработена на основа на следниве индикатори: 

▪ Веб-страницата е кодирана со семантички изразен HTML, со текстуални 
еквиваленти овозможени за слики и добро именувани линкови. Ова им помага на 
слепите корисници кои користат софтвер за трансформација на текст во говор и  
/или хардвер за трансформација на текст во Браево писмо. Текстот и сликите се 
големи и / или можат да се прошират, со што им се олеснува на корисниците со 
слаб вид да ја читаат и разбираат содржината. 

 
1 WAI- https://www.w3.org/WAI/  
2 https://www.w3.org/blog/2018/09/wcag-2-1-adoption-in-europe/ 

https://www.w3.org/WAI/
https://www.w3.org/blog/2018/09/wcag-2-1-adoption-in-europe/

▪ Линковите се подвлечени (или поинаку диференцирани), како и обоени во 
одредена впечатлива боја, со што се зголемува можноста слабовидните корисници 
да ги забележат. Кога линковите се големи, ова им помага на корисниците кои не 
можат да го контролираат глувчето со прецизност да кликнат на саканиот линк. 

▪ Страниците се кодирани така што корисниците можат да се движат само со помош 
на тастатурата или само со еден уред за пристап, на тој начин овозможувајќи им 
достапност на оние корисниците кои не се во можност да користат глувче или 
стандардна тастатура. 

▪ Видеата се придружени со транскрипт или е достапна верзија со знаковен јазик, со 
што глувите и наглувите корисници можат да го разберат видеото. 

▪ Се избегнуваат трепкачките ефекти или може да се направат опционални, со цел 
корисниците кои се склони кон напади предизвикани од овие ефекти, да не се 
изложени на ризик. 

▪ Содржината е напишана на едноставен јазик и е илустрирана со фотографии, 
дијаграми и анимации, со што корисниците со дислексија и потешкотии во 
учењето се поспособни да ја разберат содржината. 

▪ Веб страните се правилно изградени и одржувани, со што сите овие корисници 
можат да ги користат без да ја намалат употребливоста на страницата за 
корисници кои не се со попреченост. 

3. МЕТОДОЛОГИЈА 

Анализата на веб страните се спроведе во периодот од август - септември 2023-та 
година, со употреба на софтвери за тестирање на веб страни согласно W3C стандардите за 
пристапност на веб страни. Целта беше да се анализира и проценат веб страните на три 
општини во земјата (Прилеп, Дојран и Гостивар) од аспект на можноста за пристапот од 
страна на лицата со попреченост. Во текот на месец октомври 2023 година, се формираше 
група од лица со различен тип на попреченост, со цел да спроведеме анализа од 
кориснички аспект за првичниот процент на пристапност на веб страните на општините.  

Согласно препораките на EU Information Providers Guide / Internet Handbook3 
примарниот софтвер кој се користеше за првичната и компаративната анализа на веб 
страните е: http://wave.webaim.org, а дополнително се вршеше проверка и со следните 
проверувачи:  https://www.accessibilitychecker.org/  и https://www.webaccessibility.com. 

Добиените податоци се анализирани со употреба на квантитативни и квалитативни 
методи за анализа на податоци. Поточно, преку дескриптивни статистички постапки се 
добива процентот на пристапност на веб страните, како и инференцијални статистички 
постапки преку кои се тестираат разликите. Стандардите за веб-пристапноста кои беа 
земени во предвид при подготовката на овој документ имаат за цел да ги опфатат 
следните типови на корисници со попреченост: 

Визуелен: Визуелни нарушувања вклучувајќи слепило, разни типови на слаб вид 
разни видови на слепило во боја; 

 
3 http://ec.europa.eu/ipg/standards/accessibility/validation/index_en.htm  

http://wave.webaim.org/
https://www.accessibilitychecker.org/
https://www.webaccessibility.com/
http://ec.europa.eu/ipg/standards/accessibility/validation/index_en.htm

Моторни / мобилност: на пр. тешкотии или неможност за употреба на рацете, 
вклучувајќи ги и лицата со тремор (тресење), забавеноста на мускулите, губењето 
на фината контрола на мускулите итн., поради состојби како Паркинсонова болест, 
мускулна дистрофија, церебрална парализа, мозочен удар; 

Аудиолошки: Глувост или оштетување на слухот, вклучувајќи ги лицата кои се 
наглуви; 

Когнитивни / интелектуални: Развојна попреченост, попреченост во учењето 
(дислексија, дискалкулија, итн.) и когнитивни нарушувања од различно потекло, 
кои влијаат на меморијата, вниманието, развојната зрелост, решавање на 
проблеми и логички вештини итн. 

Напади: Фото епилептични напади предизвикани од визуелен строб или трепкачки 
ефекти. 

4. ИЗВРШНО РЕЗИМЕ 

Луѓето со попреченост најчесто користат асистивни технологии за пристап до веб-
страниците. Веб-страницата која е достапна е дизајнирана на начин да функционира 
правилно со помошни технологии, така што информациите и функционалноста што се од 
фундаментално значење за веб-страницата се достапни за секој посетител. 

Првиот чекор во изградбата на достапна веб-страница е да се разбере како лицата со 
попреченост пристапуваат на интернет. Исто така е важно да се размислува за 
компонентите на веб-пристапноста.  

Корисниците со оштетен вид (слабовидните лица) најчесто се соочуваат со бариери при 
разликување на бои и контрасти на веб страните односно контрастот на бојата на текстот 
и сликите не е соодветен. Веб стандардот W3C има развиено одредени правила за 
соодветно поставување на бои и контрасти за пристапни веб страни4. Од друга страна, 
сосема слепите лица користат посебни интегрирани софтвери-читачи на екран. Поради 
тоа, содржината на веб страната треба да е напишана со користење на едноставни 
фонтови како  Arial; Calibri, Century Gothic, Helvetica, Tahoma, Verdana или Mac C Times. 

Препорачливо е фонтовите да имаат едноставни дизајни (пример. Calibri наспроти Times 

New Roman).  За да можат да бидат прочитани, прикачените документи треба да се во PDF 
формат кој е конвертиран од текстуален документ, а не скениран како слика од печатач. 
Скенирана слика од документ не може да биде обработена од читач, па така не е 
достапна за слепо лице. Ваков случај на прикачени скенирани документи, како на пример 
Годишен извештај за 2022 година на општина Прилеп5, се недостапни за слепите лица.   

 
4 https://webaim.org/articles/contrast/  
5  https://www.prilep.gov.mk/wp-content/uploads/2023/01/godishen-izveshtaj-2022.pdf 

https://webaim.org/articles/contrast/
https://www.prilep.gov.mk/wp-content/uploads/2023/01/godishen-izveshtaj-2022.pdf

Кај корисниците со оштетен слух голема бариера претставува видео и аудио содржината 
на веб страните, бидејќи многу ретко е придружена со интерпретација на видеото на 
знаковен јазик или негова текстуална транскрипција.  

Лицата со интелектуална попреченост пак, најчесто се соочуваат со неразбирање на 
содржината на текстот, поради сложената терминологија и отсуство на сликовит приказ. 
Овие лица најчесто имаат проблем и со светлечки, трепкачки или ротирачки елементи на 
веб страните, а истите при тоа немаат опција да се исклучат или сопрат. Тие можат 
сериозно да доведат до нарушување на нивната состојба.   

5. АНАЛИЗА И ПРЕПОРАКИ 

5.1. Анализа на содржината на веб страните на општините Прилеп, Дојран и 

Гостивар 

Најпрво веб страните на општините беа анализирани од содржински аспект, 
односно во колкава мера содржината која е објавена е разбирлива за лицата со 
попреченост. Иако од технички аспект (кодови и стилови) веб страните на општините се со 
добар степен на пристапност, сепак од страна на корисничкото искуство на содржинскиот 
дел има потреба за подобрување.  

Подобрувањето е најмногу потребно во делот каде има објавено документи во PDF 
формат и видео содржина, односно видео содржината не е придружена со 
транскрипција, односно текстот кој се зборува во видеото нема соодветна текстуална 
содржина, со што лицата со попреченост во слухот не можат целосно да ги разберат. 
Препорака е истото да се направи и за содржината која е превземена од други канали, 
односно од видеа кои се преземени од медиумите. 

Во однос на документите кои имаат поголема важност за граѓаните како што се 
информаци од јавен карактер, јавни огласи, општински услуги итн., во голема мера не се 
отвараат соодветно за асистивната технологија, односно за читачите на екран кои ги 
користат лицата со оштетен вид6. Со цел документите да бидат соодветни за асистивната 
технологија, истите треба да бидат во следните формати: асистивен PDF7 и/или асистивен 
DOCX8. Како алтернатива исто така може да се направат и аудио записи од овие 
документи. Во тој случај нема потреба од прилагодување на документите или пак 
интервенција во кодот на веб страната. 

 
6 https://www.gvsu.edu/dsr/making-documents-accessible-90.htm 
7 https://support.office.com/en-us/article/create-accessible-pdfs-064625e0-56ea-4e16-ad71-
3aa33bb4b7ed?ocmsassetID=HA102478227&CorrelationId=4fcbcf1c-a113-4dc4-b812-1dcf3707deec&ui=en-
US&rs=en-US&ad=US 
8 https://support.office.com/en-us/article/make-your-word-documents-accessible-to-people-with-disabilities-
d9bf3683-87ac-47ea-b91a-78dcacb3c66d?ocmsassetID=HA101999993&CorrelationId=0bd516be-b947-493d-a872-
55472f796a50&ui=en-US&rs=en-US&ad=US 

https://www.gvsu.edu/dsr/making-documents-accessible-90.htm
https://support.office.com/en-us/article/create-accessible-pdfs-064625e0-56ea-4e16-ad71-3aa33bb4b7ed?ocmsassetID=HA102478227&CorrelationId=4fcbcf1c-a113-4dc4-b812-1dcf3707deec&ui=en-US&rs=en-US&ad=US
https://support.office.com/en-us/article/create-accessible-pdfs-064625e0-56ea-4e16-ad71-3aa33bb4b7ed?ocmsassetID=HA102478227&CorrelationId=4fcbcf1c-a113-4dc4-b812-1dcf3707deec&ui=en-US&rs=en-US&ad=US
https://support.office.com/en-us/article/create-accessible-pdfs-064625e0-56ea-4e16-ad71-3aa33bb4b7ed?ocmsassetID=HA102478227&CorrelationId=4fcbcf1c-a113-4dc4-b812-1dcf3707deec&ui=en-US&rs=en-US&ad=US
https://support.office.com/en-us/article/make-your-word-documents-accessible-to-people-with-disabilities-d9bf3683-87ac-47ea-b91a-78dcacb3c66d?ocmsassetID=HA101999993&CorrelationId=0bd516be-b947-493d-a872-55472f796a50&ui=en-US&rs=en-US&ad=US
https://support.office.com/en-us/article/make-your-word-documents-accessible-to-people-with-disabilities-d9bf3683-87ac-47ea-b91a-78dcacb3c66d?ocmsassetID=HA101999993&CorrelationId=0bd516be-b947-493d-a872-55472f796a50&ui=en-US&rs=en-US&ad=US
https://support.office.com/en-us/article/make-your-word-documents-accessible-to-people-with-disabilities-d9bf3683-87ac-47ea-b91a-78dcacb3c66d?ocmsassetID=HA101999993&CorrelationId=0bd516be-b947-493d-a872-55472f796a50&ui=en-US&rs=en-US&ad=US

Сите анализирани веб страните се структурирани на едноставен начин и лесен за 
навигација помеѓу содржинските елементи, со што се овозможува лесна навигација со 
помош на тастатура. Од содржински аспект исто така веб страните може да се подобрат со 
овозможување на сликовит приказ на текстуалните елементи, односно со ова содржината 
ќе се направи повеќе разбирлива за лицата со попреченост (најмногу интелектуална). Тоа 
подразбира текстот кој е премногу сложен за разбирање или онаму каде е сложена 
навигацијата, текстот да има сликовит приказ. Следна препорака во овој дел е и можноста 
за исклучување на движечки банер (за општините Прилеп и Гостивар), како и избегнување 
на текст кој е ставен во движечки банер бидејќи таквиот текст не може да биде прочитан 
од читач на екран.  

Следни чекори: 

1. Да се овозможи транскрипција на оние видеа каде тоа недостасува. 
2. Документите да се конвертираат во пристапен формат или алтернативно да се 

снимат и постават аудио верзии. 
3. Одредени формати на PDF не се секогаш достапни за лица кои користат читачи на 

екран и поради тоа е потребно да се направат во пристапен PDF формат9.  
4. Да се постават повеќе слики кои го објаснуваат текстот на сликовит начин или пак 

да се постави верзија со поедноставен текст кој би бил разбирлив за лицата со 
интелектуална попреченост. 

5. Корисно е да има под-страница која ќе служи како упатство за користење на веб 
страната, на пример со наслов „Како да ја користам оваа веб-страна“. Тука ќе ги 
опишете достапните карактеристики на веб-страницата и ќе дадете насоки за 
функции како што се зголемување на големината на фонтот или вклучување на 
насловите. 

6. Понуда на текст во формат кој е лесен за читање. Во овој формат на текст 
содржината и илустрациите се поедноставени за користење од страна на лица со 
интелектуална попреченост. 
 

5.2. Анализа на техничките карактеристики на веб страните на општините 

Прилеп, Дојран и Гостивар 

Анализата од технички аспект, вклучува преглед на користењето на т.н. базични 
елементи односно употреба на текст, слика и флеш банери. Најголемите недостатоци се 
однесуваат на семантиката на тие елементи и дексриптивните информации кои во голема 
мера не се присутни, а тоа се клучните елементи кои се потребни посебно за софтверите-
читачи на екран да можат да ги интерпретираат гласовно. Тоа значи дека во голем 
процент читачите за екран кои се користени од лицата со попреченост во видот нема да 
можат да ги претворат во звук, односно да ги “прочитаат”. 

 
9 www.usability.com.au/resources/pdf.cfm  

http://www.usability.com.au/resources/pdf.cfm

Контрастот текст-позадина кој треба да се користи на веб страната  (согласно правилата на 
стандардот за веб страни WCAG 2), во нивото AA, соодносот на контраст треба да биде 
најмалку 4,5: 1 за нормален текст и 3: 1 за голем текст, соодносот на контрастот треба да 
биде најмалку 3: 1 за графика и кориснички интерфејс (како што се форми, формулари 
итн). Нивото AAA бара сооднос на контраст од најмалку 7: 1 за нормален текст и 4,5: 1 за 
голем текст. За да се коригира контрастот истиот може да се провери на следниот линк: 
https://webaim.org/resources/contrastchecker/  

1. Веб страна на општина Прилеп 

 

https://webaim.org/resources/contrastchecker/

Веб страната на општината Прилеп има 63% 
пристапност за лица со попреченост. Добар 
процентот на пристапност се смета од и над 85%. 
Според тоа, веб страната на општина Прилеп има 
слаб процент на пристаност. Најкритичен дел од 
веб страната се сликите кои немаат соодветен 
позадински текст кој ги објаснува. Согласно на тоа, 
читачите на веб страни, односно асистивната 
технологија која ја користат слепите лица, нема да 
ги препознаат сликите, односно да ја прочитаат 
содржината на корисниците. Кога линковте кои 
таргетираат слика се вметнати во HTML документ, 
добро е да се обезбеди описен текст за тој линк 
преку атрибутот alt кој читачите на екран може да 
го прочитаат, со што лицето кое има оштетен вид 
ќе може да разбере кон што води линкот односно 
која е содржината на сликата. Исто така, за да се 
постигне уште поголема пристапност на веб 
страната, потребно е да се интегрира plug-in за 
пристапност на веб страни кој овозможува 
зголемување на содржината на текстот, без 
губење на функционалност, промена на контраст, 
бои, итн. 

2. Веб страна на општина Дојран 

Од технички аспект веб страната на општина Дојран 

има повисок процент на пристапност како резултат на 

автоматска проверка на веб страната, но истовремено 

се добиени доста грешки во кодот на страната, па 

затоа потребни се дополнителни промени за да се 

постигне висок процент на пристапност. Најголема 

инциденца на грешки, вкупно 88, е поради контрастот 

на веб трсната. Исто така сликите немаат текст кој 

позадински ги објаснува. На сите слики на веб 

страницата потребно е да им се даде еквивалент на 

алтернативен текст. Еквиваленти на текст за 

нетекстуални елементи го опишуваат значењето на 

сликите до корисниците кои не можат да ја согледаат 

сликата, како што се корисниците на читачи на екран. 

Соодветните еквиваленти обезбедуваат текст што 

придонесува за истото ниво на разбирање за 

содржината на сликата. Веб страната на општина 

Дојран има интегриран plug-in кој овозможува 

графично прилагодување на веб страната, но неговата 

поставеност е погрешна. Наместо на горниот лев агол, 

таа функционалност треба да е на десниот горен агол 

од почетната страна на веб страницата. Дополнително, сликата која е избрана за таа 

функционалност е погрешна. Сликата треба да е соодветна на универзалниот знак за 

попреченост, со што лицата со попреченост лесно би можеле да увидат каде е оваа 

функционалност. 

 

3. Веб страна на општина Гостивар 
 

Веб страната на општината Гостивар има процент на 

пристапност од 57%, односно доста ниска 

пристапност ѕа корисници со попреченост. 

Најголема инциденца на грешки се од 

визуелно/моторна природа. Во визуелниот дел, 

слично како веб страната на општина Прилеп, 

потребно е позадинско текстуално објаснување на 

сликите кои се поставени на веб страната. На 

сликите на веб страницата потребно е да им се даде 

еквивалент на алтернативен текст. Еквиваленти на 

текст за нетекстуални елементи го опишуваат 

значењето на сликите до корисниците кои не можат 

да ја согледаат сликата, како што се корисниците на 

читачи на екран. Соодветните еквиваленти 

обезбедуваат текст што придонесува за истото ниво 

на разбирање за содржината на сликата. Исто така, 

во голем број на инциденци линковите на веб 

страницата отвораат нови прозорци или рамки без 

предупредување до корисникот. При програмирање на веб страната треба да избегнува 

креирање на линкови или други контроли со отворање нови прозорци без да им го 

укажуваат тој факт на корисниците или да им дозволат да ја контролираат промената. 

 

Важно е корисниците да можат да ја препознаат целта на сите линкови. Текстот на 
линковите не треба да биде премногу општ и треба јасно да ја опишува содржината што 
треба да се најде или дејството што треба да се изврши преку линкот. На пример, не 
користете генерички текст како што се „кликнете овде“, „прочитајте повеќе“ итн., освен во 
случаеви кога целта на линкот може да се одреди според значењето на околната 
содржина. Во случаи кога целта на линкот не може да се утврди од околната содржина и 
корисниците мора да ја бараат преку следење на линкот врската, тогаш намената на 
линкот мора да е позадински опишана и корисникот може јасно да разбере кон што води 
линкот или која промена ќе се изврши. Доколку не се опишани линковите, враќањето на 
претходната локација честопати може да биде тешко за корисниците со попреченост кои 
коистат помошна технологија. 

Веб страната на општина Гостивар на десниот горен агол од почетната страна на веб 
страницата има интегриран plug-in за пристапност на веб страни кој овозможува 
зголемување на содржината на текстот, без губење на функционалност, промена на 
контраст, бои, итн. Но, сликата која е избрана за таа функционалност е погрешна. Сликата 
треба да е соодветна на универзалниот знак за попреченост, со што лицата со 
попреченост лесно би можеле да увидат каде е оваа функционалност. 

5.3. Резултати од фокус група 
 

Анализата на веб страните вклучи и мануелна проверка на пристапноста. За таа цел, 

Инклузива оформи 4-члена фокус група составена од лица со различен тип на 

попреченост. Фокус групата вклучуваше: лице со телесна попреченост на горните 

екстремитети, лице кое е слепо, лице кое е глуво и лице со интелектуална попреченост. За 

анализата, членовите на фокус групата користеа прашалник кој беше дизајниран и 

составен од страна на Инклузива. Лицата го пополнуваа или самостојно или со поддршка 

од нивните лични асистенти. Прашалникот вклучува 33 прашања поделени во 5 сегменти: 

дизајн на веб страна, навигација, содржина, изведба и општа употребливост на веб 

страната. Лицата со попреченост во текот на поплнување на прашалникот користеа 

асистивна технологија и тоа: тастатура и читач на текст. Лицата со попреченост имаа 

обврска сами да ја најдат соодветната веб страна, да пристапат до неа и да ја анализираат 

согласно прашањата од прашалникот. Целосните резултатите од прашалниците се 

приложени во Анекс 2 од овој извештај. 

Општина Прилеп 

Според одговорите на членовите на фокус групата, сликите кои се поставени на веб 

страната се корисни само во 25%. Тоа се должи на фактот дека во повеќе делови на веб 

страната недостасува позадински текст кој ги објаснува сликите и може да биде прочитан 

од читач на текст кој го користат лицата кои се слепи.  

Слична се одговорите и за видеата кои се поставени на веб страната, со тоа што лицата 

кои се глуви изјавија дека најмногу имаат проблем со разбирање на истите затоа што не 

се придружени со текст, односно немаат толкување на знаковен јазик.  

Лицата со попреченост ја посочијата пристапноста на веб страната како најголем проблем 

би сакале да се промени, но исто така и поедноставување на содржината, со цел 

поголема разбирливост на истата. 

 

Изјава од члена на фокус група: За Прилеп, веб страната се прикажува на Google, ама не сака да 

се отвори поради вирус на неа, покажува дека има некоја позадинска скрипта. Мораав да 

исклучам антивирус на компјутер за да се отвори, треба да се провери безбедноста на веб 

страната. Ако некој поставува лични податоци може да имаат пропуст. Немаат плагин и 

линкковие со копчето TAB од тастатура не се бележат, од тие причинине знам до каде сум 

пристапил. Дизајнот е во ред, само не достига контакт број и адреса на насловна страна за да 

не се оди до посебна за да се бара адреса. 

Општина Дојран 

Најголем проблем кај веб страната на општина Дојран се појави во наоѓањето на веб 

страната. Имено, сите членови на фокус групата ги пребаруваа почетните страни на 

анализираните општини со користење на пребарувачот Google, преку пишување на 

клучни зборови општина + име на општина. Во случајот со општина Дојран, при 

внесување на клучните зборови 

“општина Дојран”, пребарувачот 

Google не покажува линк до веб 

страната на општината. Членовите на 

фокус групата мораа преку Facebook 

страната на општината, да навигираат 

кон линкот на веб страната на 

општината, а тоа за лицата со 

попреченост представуваше голема 

тешкотија. 

 Општина Гостивар 

Веб страната на општина Гостивар, членовите на фокус групата генерално добро ја оценија, 

односно нивното корисничко искуство беше задоволително. Согласно, одговорите на 

прашалникот, најголеми потешкотии имаа во прикажувањето на веб страната преку мобилен 

телефон и пристапноста. Исто така, навигацијата кон подстраните ја оценија како премногу 

комплицирана. 

5.4. Генерални заклучоци 

На сите три анализирани веб-страни најчесто недостасува семантички изразен HTML, со 
текстуални еквиваленти овозможени за слики и добро именувани линкови, кое што им 
помага на слепите корисници кои користат софтвер за трансформација на текст во говор и 
/ или хардвер за трансформација на текст во Браево писмо. 

Текстот и сликите не се големи и / или не можат да се прошират за да им се олесни на 
корисниците со слаб вид да ја читаат и разбираат содржината.  

Линковите се или премногу општи или нејасно ја опишуваат содржината до која водат или 
дејството кое со извршува со нивно одбирање. 

Веб страните користат трепкачки/ротирачки ефекти кои не може да се направат 
опционални, со цел корисниците кои се склони кон напади предизвикани од овие ефекти, 
да не се изложени на ризик. 

Содржината на веб страните не е напишана на едноставен јазик и не е придружена со 
сликовит/илустриран приказ со фотографии, дијаграми и анимации, со што корисниците 
со дислексија и потешкотии во учењето не се во можност да ја разберат содржината. 

Сликите немаат соодветно објаснување (caption) или позадински текст кој ја објаснува 
сликата (alt). Исто така, кога линковите отвораат нов таб или нов прозорец нема 
соодветно објаснување за корисникот, па лицата со попреченост можно е да се соочат со 
проблем во однос на навигацијата или враќање на првичната/претходната страна. Иако 
визуелно подредените елементи изгледаат добро од дизајнерски аспект, позадински, 
односно во кодот, не се соодветно кодирани за читачите на екран, па наместо да ги 
прочитаат како подредени елементи (1,2,3...) читачите ќе ги прочитаат како обичен 
последователен текст. 

На веб страните на  општините нема интегриран код за пристапност (или „плаг ин“, со кој 
се овозможува зголемување на текстот на веб страните, менување на боите и контрастот 
и исклучување на светлечките/ротирачки елемент. Голем дел од платформите врз кои се 
развиени веб страните (на пр. Wordpress) имаат можност за активирање на ваква опција 
со најосновни функции без дополнителни трошоци10. Исто така постојат готови (ready 
made) софтверски апликации (plug-ins) кои овозможуваат интегрирање на решенија кои 
во голема мера ја зголемуваат пристапност на веб страните. 

Содржината која се објавува треба да е напишана на лесно разбирлив јазик, соодветно 
придружена со сликовит приказ. Препорачливо е користење на визуелен приказ на 
содржината, конкретно користењето на видеа кои треба да се придружени или со 
интерпретација на знаковен јазик или со текстуална транскрипција. 

 
10 https://wordpress.org/plugins/wp-accessibility/ 

https://wordpress.org/plugins/wp-accessibility/

5.5. Препораки 
 

1. Да се интегрира plug-in за пристапност на веб страни кој овозможува зголемување 
на содржината на текстот, без губење на функционалност, промена на контраст, 
бои, итн. 

2. Да се овозможи сите ротирачки елементи (банер на почетна страна, текст кој се 
движи) да имаат опција за стопирање. 

3. Да се прилагоди контрастот текст-позадина соодветно на стандардите за 
пристапност на веб страни. 

4. Да се овозможат текстуални описи за сликите кои се поставени на веб страната. 
5. Содржината да има опција да се прилагоди на поедноставен јазик и/или да има 

соодветно сликовит приказ кој го објаснува текстот. 
6. Да се дефинираат фонтови за текстот, а доколку се користи кирилична поддршка 

да се дефинира соодветно во самиот код на веб страната 
7. Да се обезбеди при зголемување на големината веб страната, елементите да не ја 

изгубат својата функционалност 
8. Потточките треба да се добро организирани, за корисниците да можат лесно да 

навигираат низ различните нивоа.  
9. Линковите треба добро да ја објаснуватат веб страната кон која водат или 

дејството кое се случува со нивното следење. 
10. Да се постават известувања до корисниците секогаш кога линкот води до отварање 

на нов таб или нов прозорец. 

АНЕКС 1 - ПРАШАЛНИК ЗА ПРИСТАПНОСТ НА ВЕБ СТРАНА 

Дизајн на веб-страна 

1. Дали ви се допадна дизајнот на веб-страницата? 

☐Да   ☐Не 

2. Дали ви се допаднаа боите на веб-страницата? 

☐Да   ☐Не 

3. Дали контрастот беше доволно соодветен? 

☐Да   ☐Не 

4. Дали можевте лесно да ги разликувате линковите од останатата содржина? 

☐Да   ☐Не 

5. Дали ви се корисни сликите на веб-страницата? 

☐Да   ☐Не 

6. Дали сликите на веб-страницата имаат релевантно значење, односно ја покажуваат 

содржината која е напишана заедно со нив? 

☐Да   ☐Не 

7. Какво беше искуството со нашата веб-страница на вашиот паметен телефон? 

☐Одлично  ☐Добро  ☐Тешко  ☐Лошо 

8. Дали би можеле да ги добиете сите потребни функции на нашата веб-страница преку 

мобилен телефон? 

☐Да   ☐Не 

9. Дали мислите дека мораше да кликнете премногу за да го добиете она што го барате? 

☐Да   ☐Не 

10. Дали веб-локацијата се прикажува добро во вашиот прелистувач? 

☐Да   ☐Не 

11. На скала од 1-5, како би ја оцениле употребливоста на веб-страницата? 

☐1   ☐2   ☐3   ☐4   ☐5 

Навигација 

1. Дали можевте лесно да ги најдете линковите кои ви се потребни? 

☐Да   ☐Не 

2. Дали можевте лесно да се движите на други страници? 

☐Да   ☐Не 

3. Дали линковите ве однесоа до соодветните страници? 

☐Да   ☐Не 

Содржина 

1. Дали ви беше значајна содржината на оваа страница? 

☐Да   ☐Не 

2. Дали брзо ја најдовте потребната содржина на веб-страницата? 

☐Да   ☐Не 

3. Дали би можеле лесно да пребарувате низ содржината? 

☐Да   ☐Не 

4. На скала од 1-5 како ја оценувате јасноста на содржината? 

☐1   ☐2   ☐3   ☐4   ☐5 

5. На скала од 1-5 како ја оценувате едноставноста на содржината? 

☐1   ☐2   ☐3   ☐4   ☐5 

6. Дали содржината беше претставена во правилен формат? 

☐Да   ☐Не 

7. Дали мислите дека постоеше подобар начин да се претстави истата содржина? 

☐Да   ☐Не 

Ако сте избрале Да, ве молиме објаснете како: _____________________________________ 

8. Дали видео плеерот ги имаше потребните функционалности? 

☐Да   ☐Не 

Изведба 

1. Дали беше потребно предолго време за да се вчита веб-страницата? 

☐Да   ☐Не 

2. Дали беше потребно предолго да се преземат податоците од веб-страната? 

☐Да   ☐Не 

3. Дали зачувувањето на вашите податоци во веб страната траеше премногу долго? 

☐Да   ☐Не 

4. На скала од 1-5, како би ја оцениле работата на веб-страницата? 

☐1   ☐2   ☐3   ☐4   ☐5 

Општа употребливост на веб-страницата 

1. Што најмногу ви се допаѓа кај веб-страницата? 

☐Дизајн  ☐Содржина   ☐Пристапност  ☐Линкови  ☐Друго(наведете) 

__________________________________________________________________________ 

2. Што не ви се допаѓа кај веб-страницата? 

☐Дизајн  ☐Содржина   ☐Пристапност  ☐Линкови  ☐Друго(наведете) 

__________________________________________________________________________ 

3. Што би сакале да се смени на веб-страницата? 

__________________________________________________________________________ 

4. На скала од 1-5, колку е веројатно да ја препорачате веб-страницата на вашите пријатели 

или семејството? 

☐1   ☐2   ☐3   ☐4   ☐5 

5. Дали се соочивте со некој предизвик додека ја користевте веб-страницата? 

☐Да   ☐Не 

Ако да, ве молиме опишете: _________________________________________________ 

6. Што ново би сакале да видите на веб-страницата? 

__________________________________________________________________________ 

7. Дали имате некакви додатни предлози или коментари? 

_________________________________________________________________________ 

Ви благодариме на соработката! 

АНЕКС 2 - РЕЗУЛТАТИ ОД ФОКУС ГРУПАТА 

Општина Прилеп 

https://drive.google.com/file/d/1FFh0XYEE4XSJfPtF0xTHrROg0-D2bxm_/view?usp=share_link  

 

Општина Дојран 

https://drive.google.com/file/d/1wHExeUwP7DHDGh5SNZj1EExj7Jkm-I6y/view?usp=share_link  

 

Општина Гостивар 

https://drive.google.com/file/d/1oJxNFyIyy0BVs0yfm0F-BE1i3MomZz_H/view?usp=share_link  

https://drive.google.com/file/d/1FFh0XYEE4XSJfPtF0xTHrROg0-D2bxm_/view?usp=share_link
https://drive.google.com/file/d/1wHExeUwP7DHDGh5SNZj1EExj7Jkm-I6y/view?usp=share_link
https://drive.google.com/file/d/1oJxNFyIyy0BVs0yfm0F-BE1i3MomZz_H/view?usp=share_link

